Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Foru Diputazioak emana, Nafarroako Gobernuaren jarduketei buruzkoa, Osasunaren zorra dela-eta. Galdera argitaratu zen 2015eko urriaren 9ko 17. Nafarroako Parlamentuko Aldizkari Ofizialean.

ERANTZUNA

EH Bildu Nafarroa parlamentu-taldeko Maiorga Ramírez Erro jaunak parlamentu-galdera egin du( PES-00078). Hauxe Garapen Ekonomikorako kontseilariak informatzeko duena:

Galdera honen xede den geroratzea zailtasunak dituzten enpresentzako minimis erako laguntzen kontzeptuan baimendu zen, ekainaren 22ko 3/2000 Foru Legea gaiari buruzko Europako zuzentarauetara egokitzeko arauak ematen dituen irailaren 10eko 185/2007 Foru Dekretuko bigarren xedapen gehigarrian xedatuaren arabera, eta aplikatzekoa zaio Europako Batzordearen 1998/2006 Erregelamendua, abenduaren 15ekoa, Europako Ituneko 87. eta 88. artikuluak minimis laguntzei aplikatzeari buruzkoa (DO L 379 de 28.12.2006).

Europako Batzordearen abenduaren 15eko aipatutako Erregelamendua (CE) aplikatzekoa denez, geroratze hori ez zegoen lotuta ekainaren 22ko 3/2000 Foru Legeko 21. eta 22. artikuluetan jasotako jarduketei.

